
Abstrakti
Ky hulumtim së pari ka për qëllim rikujtimin e vlerave të nëntokës dhe jetës nën të, të
dëshmojë rëndësinë e arkitekturës moderne nëntokësore dhe shfrytëzimin e të mirave që i
ofron toka njeriut dhe të kujtuarit e mundësive të ruajtjes së ambientit dhe të shfrytëzimit të
energjisë solare dhe gjeotermale për një konfort më të mirë.
Të jetuarit nën tokë nuk është një koncept i ri për njeriun, pasi jeta nën tokë daton nga kohërat
më të hershme të historisë njerëzore. Njeriu çdoherë e ka ndërtuar mënyrën e jetesës sipas
nevojave dhe sipas ndikimeve të rrethit. Jetesa ka pasur fillim mbi sipërfaqen e tokës por
rreziqet nga ndikimet e klimës dhe gjallesat e tjera, njeriun e pambrojtur e adresuan nëpër
shpellat më të afërta dhe në këtë pikë filloi jeta së bashku e njeriut me tokën.
Natyra çdo herë ka qenë gjentile ndaj krijesave të veta por dinamizmi i jetës shtyu njeriun në
krijimin e materialeve të ndryshme, disa inovative e disa të tjera të dëmshme e që për fat këto
të fundit përdoren çdo ditë e më shumë. Pikërisht në këtë punim do të shtjellohet simbioza e
një vepre njeriu me natyrën, unifikimi i shtëpisë për njeriun me nëntokën, dobia e diellosjes
dhe e erës dhe përdorimi i materialeve të reja, të gjitha këto në kuadër të një arkitekture
moderne dhe pa ndërlikime falë hulumtimeve në literatura të ndryshme dhe analizave hap
pas hapi.
Pra, arsyetimi i arkitekturës nëntokësore, krijimi i një shtëpie efiçente nën tokë, projektimi i
një shtëpie nëntokësore me shumë diellosje, përdorimi efikas i ventilimit natyral, modelimi
eksplicit dhe pa ngarkesa, shfrytëzimi i burimeve natyrore për ngrohje dhe rrymë elektrike si
dhe përdorimi i materialeve inovative janë qështjet kryesore të targetuara dhe të elaboruara
të këtij punimi.

1.0 Hyrja

1.1 Qëllimi dhe rëndësia
Pa u kufizuar nga vendndodhja mbi tokë, hapësira nëntokësore është bërë një lloj ndërtimi
gjithnjë i pranishëm në arkitekturën moderne.
Ndërtimi i nëntokës siguron njohuri të reja mbi të gjitha aspektet e arkitekturës dhe dizajnit
urban. Ajo paraqet mundësi që zakonisht nuk janë në dispozicion në ndërtesat konvencionale
mbi tokë, për të kontribuar në sipërfaqen mbitokësore (Carmody & Sterling, 1993, f.3).
Hapësira nëntokësore në fakt ndërtohet për një sërë arsyesh që do të listohen në vijim dhe që
nëndërkohë paraqiten si përparësitë e ndërtimit nëntokësor në krahasim me ndërtime të tjera.



Pa themele

Vet thellimi i tërë ndërtimin nën vijën e sipërfaqes së hapur krijon stabilitet, duke lënë rrugë
për eliminimin e themeleve. Pjesa më e madhe e kostos së ndërtimit zakonisht shkon në
themelet e objektit. Që nga fillimi eliminojmë këtë kosto dhe pothuajse kostoja e një shtëpie
nëntokësore mund të jetë sa themelet e një shtëpie të zakonshme. (1)



Më pak material ndërtimor

Derisa ndërtimet mbi sipërfaqen e tokës duhet të kenë stabilitet që mundësojnë themelet,
shtëpia nëntokësore nuk ka nevojë për themele, pra minusohet sasia e materialit për themele.
Pastaj, një fasadë minimum ka nën sipërfaqen e tokës ku edhe këtu minusohet materiali për
suvatimin e jashtëm apo materialet dekoruese për fasada. Zakonisht në këta ndërtime
aplikohen kulmet e rrafshëta ose kulme të gjelbërta ku rrjedhimisht po mënjanohen tjegullat
dhe materialet e tjera përcjellëse. (1)

Më pak fuqi punëtore

Më pak material ndërtimor, më pak fuqi punëtore. Përpos se po zvogëlohet numri i
pozicioneve të materialeve të eliminuara, po zvogëlohet edhe nevoja për punëtorë që duhet
t’i kryejnë pozicionet e lartëpërmendura. Gjithashtu llogaritet se pjesa më e madhe e punës
realizohet kur përfundon gërmimi i parcelës në pjesën e caktuar për ndërtim ku edhe më
kryesorja bëhet kursimi i kohës. (1)


Estetikisht e këndshme

Jemi mësuar t’i shohim ndërtimet mbi ndërtime nga dritaret tona. Përderisa ndërtimet e
zakonshme nga betoni, alumini, ngjyra të fasadës, kulme dhe metale mbushin pjesën më të
madhe të fushës së të pamurit, shtëpia nëntokësore është e padukshme e rrethuar dhe e
mbuluar me tokën, natyrën dhe gjelbërimin dhe më kryesorja i jep përparësi natyrës dhe nuk
ka për qëllim të garojë me të. (1)



Më pak tatim

Negativja e kësaj është se shtëpitë nëntokë (akoma) nuk po vlerësohen njëjtë me shtëpitë mbi
sipërfaqe por e mira e kësaj është se paguhet më pak tatim sesa për shtëpitë e zakonshme. (1)


Ngrohtë në dimër

Shtëpitë NT janë dukshëm më lehtë për tu ngrohur në dimër se sa shtëpitë mbitokësore.
Shtëpia NT ndërtohen nën vijën e acarit në vende të ftohta dhe toka e Kosovës ka temperaturë
rreth 11ºC - 16ºC, ku njeriut i mbetet ta rris temperaturën vetëm për disa gradë për të arritur
temperaturën e duhur. Me anë të kësaj përparësie lehtë dhe me më pak shpenzime arrihet të
ngrohen ambientet e brendshme me çfarëdo mënyrë e ngrohjes të jetë e përzgjedhur. (1)

Freskët në verë

Efekti i njejtë vlen edhe në verë. Nëse temperatura jashtë gjatë sezonit të verës shkon
rreth 30ºC brenda ambienti do të jetë mes 11ºC - 16ºC. (1)



Gypet dhe instalimet e tjera nuk ngrihen

Duke pasur parasysh, sikur vet ndërtimi, shumica e instalimeve janë nën tokë, apo rreth e
përqark ndërtimit (që realisht prap janë nëntokë) dhe i nënshtohen temperaturës së tokës që
është mbi 0ºC (Kosovë rreth 11 ºC). Në këtë mënyrë mënjanohet rreziku i ngrirjes së
instalimeve dhe i problemeve të tjera gjatë dimrit. (1)



Pa zhurmë

Gjatë ndërtimit e finalizimit ndërtimet nëntokësore për shkak se nuk kanë shumë etazhe kanë
kohën e realizimit më të shkurtër dhe realisht edhe të penguarit rrethit, fqinjëve dhe natyrës
zgjat pak e pothuajse fare. (1)


Mbrojtja

Me rritjen e shkallës së krimit njeriu filloi thurrjen e mureve të larta e grilave të çeliktë për
tu mbrojtur nga rreziku. Shtëpitë NT janë të rrethuar me dhe e tokë dhe krahas ndërtimeve
mbi tokë rrezikohen më pak. Në anën tjetër, është edhe efekti bunker që mbron nga
shpërthimet e mundshme dhe në momente rreziku strukja në tokë jep ndjesinë e sigurisë.
Edhe një pikë me rëndësi duhet përmendur për mbrojtje që japin shtëpitë NT, radiacioni.
Problemi kyç i kohës moderne, qoftë nga antenat apo satelitët, mbulimi i ndërtimeve
nëntokësore me dhe parandalon një numër të konsiderueshëm të srrezeve radioaktive. (1)

(1)

- Përparësitë e shtëpisë NT shtjelluar sipër janë shkëputur pjesërisht nga libri

“The $50 and Up Underground House Book”

nga Mike Oehler dhe janë komentuar në përshtatshmëri për këtë punim.

1.2 Analizat e situacionit
1.2.1 Fshati
Fshati Billushë ndryshe njihet edhe me emrin Kushtrim,
gjendet rreth 12 km në jug-lindje të Prizrenit. Ky fshat ka
540m lartësi mbi detare dhe vizura te mahnitshme. Rrethohet
me bjeshkët e Sharrit dhe në ballë ka pamjen e Pashtrikut që
akoma më shumë zbukurohet gjatë perëndimit të diellit.
Klima është kontinentale, mirëpo ka ndikime të Adriatikut
përmes luginës së Drinit të Bardhë, kështuqë, verat janë të
ngrohta e të thata ndërsa dimrat më pak të ftohtë. Gjatë vitit
mund të numrohen afërsisht 2150 orë me diell në Kushtrim.

Fig.1 – Ortoforo e fshatit
Kushtrim*

Fig.2 – Ilustrim i rrethinës së fshatit

1.2.1 Rrethina
Nga Prizreni, rruga për në këtë fshat zgjat 20
minuta, që duhet të përshkohet rruga mes për
mes fshatit Poslisht dhe duhet ngjitur pjerrinës
të rrethuar me gjelbërim për të arritur në
Kushtrim.
Afër Billushës janë fshatrat Vlashnje, Kobaj,
Hoqë, Jeshkovë dhe Poslisht.
Vlen të përmendet që fshati gjithashtu
rrethohet me bjeshkët e Sharrit.
Fig.3 - Skicë e analizës së rrethinës

2.1.2 Terreni
Nga fakti se ky fshat shtrihen në lartësi
mbidetare prej 540 metrash lë të kuptohet se
terreni është i pjerrët dhe malor.
Dheu në këtë pjesë të rajonit është shkëmbor
dhe gjatë sezonës së verës paraqiten probleme
me ujë të pijshëm.
Për shkak të terrenit të pjerrët tokat pjellore të
fshatarëve shtrihen në rrafshinën e fshatit
Poslisht.

Fig.4 - Skicë e analizës së terrenit

2.2 Qasja
Qasja direkte dhe më komforte natyrisht që
është vetura personale. Nëse nisja bëhet nga
Prizrenit, merret rruga për në Kukës, rreth
kilometrit të 6-të me tu futur në fshatin
Poslisht fillon ngjitja për në fshatin Kushtrim.
Rruga është e udhëtueshme edhe me autobus
që qarkullojnë çdo 20 minuta. Nëse kjo rrugë
përshkohet nga çiklistët mund të zgjas rreth
1-2 orë pasi terreni i pjerret e vështërson
çiklizmin.

Fig. 5 - Skicë e analizës së qasjes

2.3 Parcela dhe kufijtë
Parcela e përzgjedhur gjendet në hyrje të
fshatit dhe është parcela e tretë rradhazi
përgjatë rrugës kryesore që shpien në qendër
të fshatit.
Kjo parcelë në formë trekëndëshi, kufizohet
me rrugë në njërën anë, me gjelbërim të
mesëm në njërën anë dhe në anën tjetër me
shtëpi. Rrenditja e shtëpive është kaotike dhe
rrjedhimisht edhe shtëpitë rreth

kufijve të

parcelës nuk kanë renditje të caktuar.
Fig. 6 - Skicë e analizës së parcelës dhe i
kufijve

2.5 Natyra
Janë inventarizuar rreth 1800 lloje të florës
vaskulare në Kosovë. Bima e rrallë “Bishtmiu
shqiptar” që rritet në Grykën e Lumbardhit të
Prizrenit dhe bima “Zambaku shqiptar” që
rritet në Malet e Sharrit janë dy lloje që rriten
në Billushë dhe që duhet të mbrohen me ligj.
Natyra rreth lokacionit të planifikuar për
realizimin e shtëpisë NT ka karakteristika të
ndryshme, disa që shfrytëzohen për të rritur
kualitetin dhe disa që lehtë mund të devijohen.
Ky lokacion nuk pengohet gjatë ekspozimit të
diellit pasi nuk ka ndërtime të larta përreth dhe
se freskia e Sharrit ndihet edhe gjatë verës.
Meqë terreni është i pjerrët ka përplasje të
frymës së veriut, mirëpo izolimi mund të
bëhet me mbjelljen e bimëve gjethmbajtës
madje duke zbukuruar edhe më shumë vizurat

Fig.7 - Skicë e analizës së natyrës

me gjelbërim por edhe duke izoluar zhurmën
nga rruga e makinat dhe nga vet qyteti.

1.3 Analiza e funksionit
1.3.1 Pozita e shtëpisë
Lokacioni i përzgjedhur nga ana veri-lindore ka
vizura të mahnitshme që me çdo kusht duhet përfituar
nga to. Kështuqë, fasada kryesore e shtëpisë së
bashku me hyrjen kryesore mbajnë pozitë nga kjo anë
me pamje të bukur por nga veriu, me kusht të
mbrojtjes dhe izolimit me alternativën e mbjelljes së
bimëve të larta dhe të mesme.

1.3.2 Lista e kthinave
Shtëpia nëntokësore planifikohet të realizohet për një
çift që do ta shfrytëzojnë këtë ndërtesë për banim
sezonal, verës dhe pak ditë gjatë dimrit e pranverës.
Për këtë arsye kthinat e nevojshme listohen:
 Hyrja me erëmbrojtës
 Qendrimi ditor (me mundësi të fjetjes)
 Tryezaria
 Kuzhina
 Banjo
 Dhoma e gjumit
 Kthina teknike

Fig. 8 - Ilustrim i analizave

1.4 Analiza e konstrukcionit
1.4.1 Themelet
Në listimin e përparësive të ndërtimit NT, në pikën e parë u shtjelluan (jo)nevoja për themele.
Në analiza të lokacionit u përmend se fshati Billushë shtrihet në një pjesë malore, dhe
rrjedhimisht ka tokë shkëmbore që jep avantazh në statikën e objektit. Thellimi i tërë objektit
nën tokë hap rrugë për eliminimin ose zbutjen e kërkesës për themele. Në këtë shtëpi NT
është planifikuar një pllakë betonarme më trashësi prej 30 cm.

1.4.2 Mbrojtja nga reshjet
Meqë terreni është i pjerrët, nga rrjedhjet e reshjeve atmosferike do të krijohen përrocka që
mund të shkaktojnë dëme në konstrukcion apo vet objektin. Që të mos haset në këtë problem
ujëmbledhësit në kulmin e gjelbërt kanë ramje prej 5% dhe një shtresë më të trashë të zhavorit
nën gjeotekstil në mënyrë që të ketë arritje efikase e ujit në ujëmledhës dhe të mos shkaktohen
shtresat e izolimit dhe pjesët e tjera të konstrukcionit.
Fakti që kulmi është i gjelbërt, gjegjësisht gjelbërim të ulët, ndihmon në thithjen e një pjese
të ujit nga rrënjët e bimëve, pra vet procesi biologjik i bimëve ndihmon në menaxhimin e
ujit.
Më kryesorja, është krijimi i lugjeve rreth objektit për arsyje të devijimt të trajektores së
përrockave që do të krijohen nga të rreshurat dhe nga shkrirja e borës në fund të sezonit të
dimrit

1.5 Rezultatet dhe përfundimi
Pas elaborimit të hapave një e nga një duhet theksuar rezultati i punimit, arritjet e planifikuara
që nga fillimi dhe çfarë përfundimi u arrit.
Analizat e lokacionit, rrethinës e i fshatit dhanë rezultate dhe me përcjelljen e këtyre
analizave u arrit në modelimin e një shtëpi inovative dhe efiçente për dy persona që do të
shfrytëzohet për banim sezonal.
Efiçenca theksohet me anë të përfitimit nga temperatura e tokës, ngrahja gjeotermale, mulliri
i vogël i erës që është një prej zgjidhjeve opcionale, panelet solare, kalldërëmi FV, përdorimi
i paisjeve teknike dhe ndriçimit adekuat për kursim të energjisë elektrike, më e rëndësishmja
izolimit dhe orientimit të mirëfilltë të kthinave të banimit në raport me karakteristikat e
lokacionit. Kjo shtëpi nëntokësore me një arkitekturë kontemporare investimin fillestar
financiar do ta mbuloj gjatë viteve me kursimin e energjisë elektrike dhe ujit, dhe i faturave
të tjera.
Si përfundim kësaj shtëpie vlerë i shtohet edhe më shumë duke e ditur se ka guxim të jetë
nëntokë, ka risi duke përdorur elemente efiçente, ka mençuri duke përdorur materiale
inovative dhe ka elegance duke pasur një arkitekturë eksplicit dhe modern.

Fig 9. - 3D

